
ISIGABA A: UKUFUNDA NOKUZWISISA2025 
 
UMBUZO 1 

  

 
Phendula imibuzo engaphasi kwetheksthi eku-1.1 nengaphasi kwesithombe esiku-1.2.   

 
1.1 Funda itheksthi engenzasi bese uphendula imibuzo elandelako. 

 
ITHEKSTHI A 

  

 

  
 
 

1 
 
 
 
 
 
 
 
 
 

2 
 
 
 
 
 
 
 
 
 
 

3 
 
 
 
 
 
 
 
 
 
 
 
 

4 
 
 

UKUFUNDA NOKUFUNDISA NGAMALIMI WEKHAYA KIZO ZOKE 
IIMFUNDO NGEENKOLWENI 

 

Ilimi lisetjenziselwa ukucabanga nokuthintana, libuye libe yingcenye 
yamasiko nobuhle bawo. Kwabelanwa ngalo ilwazi phakathi kwabantu 
ukwenzela bona iphasi abahlala kilo libe liphasi elingcono lapha woke 
umuntu angahlala ngokutjhaphuluka khona. Ukufunda ukusebenzisa ilimi 
ngendlela efaneleko kwenza abafundi bona bathole ilwazi, bazitjho bona 
babobani ngemvelaphi yabo, baveze imizwa kanye nemibono, bathintane 
nabanye begodu balawule iphasi labo. Ilimi libuye godu lakhe iinthombe 
eengqondweni zabafundi belibanikele nemibono enothileko nenamandla 
ukwenza bona iphasi labo libe ngcono kunalokho elingikho.  
 

Ukufundwa kwamalimi asemthethweni enarheni yeSewula Afrika 
ngeenkolweni kusukela egreyidini loku-1 ukuya egreyidini le-12. Amalimi 
asemthethweni eSewula Afrika ali-12; lilimi le-Afrikaans, English, 
isiNdebele, isiXhosa, isiZulu, Sepedi, Sesotho, Setswana, Siswati, 
Tshivenda, Xitsonga kanye neLimi lamaTshwayo. ILimi leKhaya lilimi 
elifundwa kokuthoma bafundi, njeke kungebangelo umNyango 
wezeFundo esiSekelo ubone kukuhle bona abentwana bafundiswe ngalo 
ilimeli ukusukela egreyidini loku-1 ukufika egreyidini lesi-3 ukwenzela 
bona abafundaba bakghone ukuzwisisa ngcono nokuzibandakanya 
ngetlasini ngaphandle kokusaba. 
 

Bekuyinto ejayelekileko bona ilimi lekhaya lifundwe ngesikhathi sesifundo 
salo kwaphela bese kuthi ezinye iimfundo zifundwe bezifundiswe ngelimi 
lesiNgisi. UNgqongqotjhe womNyango wezeFundo esiSekelo 
wangaphambilini u-Angie Motshekga wahloma ihlelo elibizwa nge-
Mother-Tongue based Bilingual Education (i-MTbBE). Umnqopho 
wehlelweli kufundisa iimfundo ezifana neemBalo, iSayensi neTheknoloji 
ngelimi lekhaya ukusukela egreyidini lesi-4 ukuya egreyidini le-7 
ukwenzela bona abafundi bakghone ukuzwisisa ngcono lokho 
abafundiswa khona. Leli lihlelo leminyaka emi-5 elizokuthoma 
ngomnyaka wee-2025 lapha kuzokuthi naliphelako ngomnyaka wee-
2030, umnyango uhlole umthelela walo bese ungezelela ezinye godu 
iimfundo. 
 

IYunidi yeNarha yeLimi ngokudoswa phambili liSekela lomNqophisi 
maZombe we-Transformation Programmes, uDorhodera Naledi Mbude-
Mehana ithome ukuvakatjhela iimfunda zenarha yekhethu le ukusukela 
ngenyanga kaTjhirhweni ngomnyaka wee-2024 ukudlulisa umlayezo lo. 
Iyunidi le inikelwe umsebenzi wokobana ithuthukise beyenze isiqiniseko 
sokobana amalimi wabantu abanzima asetjenziselwa ukufunda, 
ukufundisa nokuhlola iimfundo ezingasiwo amalimi ngale kwegreyidi      
lesi-3.  UmNyango  wezeFundo  esiSekelo  uzimisele  ukufaka   ihlelweli 

kancani kancani ukuthoma ngesifundo seemBalo, iSayensi neTheknoloji 
ukufikela lapha abafundaba bafika khona egreyidini le-7. 
 

Ukufakwa kwehlelweli eenkolweni kuqaliswe khulu eenkolweni 
ezitjhugulukela ekufundiseni nekuhloleni ngelimini lesiNgisi egreyidini lesi-
4. Kuthiwa abafundi beenkolwezi babonakala batlhaga khulu ekhambeni 
labo lefundo begodu nelwazi elibuthelelwe mNyango wezeFundo 
esiSekelo, liveza ukobana kunesikhala esikhulu nakumadaniswa 
ukuphumelela kwabafundi abatjhugulula ilimi lokufunda nokufundisa 
egreyidi lesi-4 nalabo abangalitjhugululiko, abafana nalaba abafunda 
isiNgisi nofana isiBhuru ukusukela egreyidini loku-1. Ilwazeli liveza 
ukobana isikhalesi sikhula khulu iminyaka nayikhambako begodu kufanele 
sivalwe.   
 

Ekulumenakhe, uDorhodera Naledi Mbude-Mehana ayethule emnyanyeni 
wokuhloma ihlelo le-MTbBE leli, ugandelele bona ukuzibandakanya 
kwabafundi efundweni kuqakatheke khulu ekhambeni labo lefundo 
ngombana kuveza ilwazi labo langaphambilini nelemuko nabangena 
eenkolweni. Ugandelele nokobana ukuthuthuka kwelimi umntwana 
alimunye ebeleni kuthoma angakabelethwa begodu amasana akhombisa 
ukutjhejisisa okukhulu nakakhulunyiswa bonina.  
 

Isikolo kumele siragele phambili ngokufunda nokufundisa umntwana 
ngelimi lakanina ukwenzela bona azwisise ngcono bekakghone 
ukuzibandakanya ngetlasini nekuyinto ezomsiza bona aphumelele 
eemfundweni zakhe. UDorhodera Naledi Mbude-Mehana ubuye waveza 
bona ukumbelekelwa kwe-MTbBE kugandelela ukusetjenziswa kweLimi 
leKhaya njengesisetjenziswa efundweni yomntwana. Uthe kunomehluko 
phakathi kokufundiswa kwelimi lomntwana nokufundiswa nge-MTbBE. 
Ukufundiswa nge-MTbBE kutjho bona kusetjenziswa iinsetjenziswa zelimi 
umntwana alikhuluma ekhaya ukumfundisa isifundo esithileko kodwana 
ngakelinye ihlangothi abe afunda nesiNgisi. Akusikukuthi umntwana 
uyakhetha phakathi kwelimi lekhaya nelesiNgisi kodwana ufunda ngawo 
womabili.   
 

IYunidi yesiFunda yeLimi esePumalanga Kapa sele izuze okukhulu 
ukusukela ngomnyaka wee-2010 ngokusebenzisa ihlelo le-MTbBE. 
Hlangana nokhunye okuzuzwe yiyunidi le kutlolwa kweencwadi zesifundo 
seemBalo nezeSayensi ngelimi lesiXhosa nesiSotho ngomnqopho 
wokufunda, ukufundisa nokuhlola ngale kwegreyidi lesi-3 njengengcenye 
yeKharikhyulamu yomNyango wezeFundo esiSekelo. Ngilesi sodwa 
isifunda lapha abafundi begreyidi le-12 banikelwa khona ithuba lokobana 
bafunde bebatlole iinhlahlubo zabo zokuzilungiselela ngamalimi amabili; 
isiNgisi nesiXhosa/isiSotho. Ukukhuphuka kweembalobalo zabentwana 
abaphumelela kuhle eemfundweni zabo ngehlelweli kukhombisa bona 
liyasebenza begodu lizokugcina lisetjenziswa enarheni mazombe. 
 

Kuyakhanya bona amalimi wekhaya nakangathathelwa ehloko 
kungaphumelela abafundi abanengi abasalele emva ngonobangela 
wokungazwisisi kuhle nabafundiswa ngesiNgisi.  

 
[Ithethwe ku-inthanethe yatjhugulelwa esiNdebeleni] 

 1.1.1 Ngokuya kwesigaba soku-1 setheksthi engehla le kuthiwa ilimi 

lisetjenziselwa ukwenzani? Ipendulwakho ayibe maphuzu AMABILI. 
  

(2) 
 
 1.1.2 Ngiziphi izinto EZIMBILI ezibalwe esigabeni sesi-2 setheksthi 

engehla le ezenze umNyango wezeFundo esiSekelo ubone kukuhle 
bona abentwana bafundiswe ngelimi lekhaya? 

  
 
(2) 

 
 1.1.3 Tlola igama lehlelo ekukhulunywa ngalo etheksthini engehla 

nomnqopho elihlonyelwe wona ngokutjho kwesigaba sesi-3. 
  

(2) 
 
 1.1.4 Ngokurhunyezweko tlola umsebenzi onikelwe iYunidi yeNarha 

yeLimi ekukhulunywa ngayo esigabeni sesi-4. 
  

(2) 
 
 1.1.5 Ucabanga bona ngiziphi iintjhijilo abantu abalandelako 

abazokuhlangabezana nazo eemfundeni ezahlukahlukeneko 
ekusebenziseni ihlelo le-MTbBE?  

  

 
  (a) 

 
(b) 

Amalunga womphakathi 
 
Abohlokokulu/Abaphathi beenkolo 

 (1) 
 
(1) 

 
 1.1.6 Phendula isitatimende esingenzasi ngoLIQINISO nofana 

AKUSILIQINISO bese usekela isiqunto osithetheko ngephuzu 
ELILODWA.  
 
Ukusetjenziswa kwehlelweli kuzokwenza amaphilo wabafundi 
abelula. 

  
 
 
 
 
(2) 

 
 1.1.7 Ngaphandle kwendaba yokusetjenziswa kwelimi lesiNgisi 

nelesiBhuru, ucabanga bona ngikuphi okhunye okungaba 
ngunobangela wokungaphumeleli/wokufeyila kwabafundi 
eenkolweni, khulukhulu zemakhaya? Sekela ipendulwakho 
ngamaphuzu AMABILI. 

 
 

 
 
 
 
(4) 

 
 1.1.8 Ngokubona kwakho ingabe uRhulumende WENZA 

NGOKWANELEKO nofana AKENZI NGOKWANELEKO 
ukuqinisekisa bona iinsetjenziswa zokufunda nokufundisa amalimi 
wekhaya zitholakala ngokwaneleko ngeenkolweni? Sekela 
ipendulwakho ngephuzu ELILODWA. 

 
 
 

 
 
 
 
(2) 

 
 1.1.9 Tshwaya ngomthelela ongalethwa kusetjenziswa kwehlelweli 

emphakathini ngehlangothini lokuvuleka kwamathuba wemisebenzi. 
Sekela ipendulwakho ngephuzu ELILODWA. 

  
 
 
(2) 

1.2 Qalisisa iinthombe ezingenzasi bese uphendula imibuzo elandelako. 

 
ITHEKSTHI B 

  

 

 

ISITHOMBE SOKU-1 

 

ISITHOMBE SESI-2 
 
 

 

ISITHOMBE SESI-3 
 

ISITHOMBE SESI-4 
 
 
 
 
 
 
 
 
 
 
 

 

                               [Zithethwe ku-www.images.com] 

 

 
 1.2.1 Tlola amalimi AMABILI abonakala esithombeni soku-1 kezingehla.  (2) 

 
 1.2.2 Ngokurhunyezweko hlathulula okubona kusenzeka esithombeni 

sesi-2 kezingehla.  
  

(2) 
 
 1.2.3 Hlathulula umthelela ongabakhona emntwaneni osesithombeni 

sesi-3, uqalise emalimini abonakala akhulunywa babelethi bakhe. 
Ipendulwakho ayibe liphuzu ELILODWA. 

  
 
(2) 

 1.2.4 Madanisa okuhlukileko okukhulunywa esigabeni se-7 setheksthi 

eku-1.1 nokwenzeka esithombeni sesi-4. Ipendulwakho ayibe 
liphuzu ELILODWA. 
 

  
 
(2) 

 
 1.2.5 Iinkolo ezifundisa ngamalimi wekhaya azihlathululeli abafundi 

ngamathuba wemisebenzi angaba khona lokha nabafunda 
ngamalimi la. Nangathana bewungusomKhandlu/MEC wezeFundo, 
ngikuphi ebewungakwenza ukusabalalisa ilwazi ngamakghono 
wemisebenzi ebafundini abafundiswa ngamalimi wekhaya? 
Ipendulwakho ayibe liphuzu ELILODWA. 

  
 
 
 
 
(2) 

 
 IMITLOMELO YESIGABA: A  30 

ISIGABA B: UKURHUNYEZA 
 
UMBUZO 2 

  

 
Fundisisa itheksthi engenzasi bese uyayirhunyeza ngokwemiyalo onikelwe yona. 
 
IMIYALO: 

  

 
1. Ngamagama angadluli kwama-70, rhunyeza ngendima uveze ongakwenza 

ukutlhogomela umkhumbulwakho. 
  

2. Rhunyeza ngendima eyodwa emumethe amaphuzu alikhomba.   
3. Ungabuyeleli utlole isihloko setheksthi.   
4. Tlola inani lamagama owasebenzisileko ekupheleni kwesirhunyezo sakho.   

 
ITHEKSTHI C   

 
ONGAKWENZA UKUTLHOGOMELA UMKHUMBULWAKHO 

 
Amarhubhululo wangokomkhumbulo aveza bona abantu abanengi bathikamezeke 
ngokomkhumbulo kangangokuthi abasakghoni ukuzicabangela bona ngokwabo. 
Kungebangelo abantu abanengi sebathembele eensetjenzisweni zetheknoloji khulu. 
Ngokuya kweembalobalo zomNyango wezamaPhilo, ilutjha ngilo elithinteka khulu 
ngokuthikamezeka emkhumbulweni. Lokhu kufakazelwa kuqeda kwalo isikhathi 
esinengi eenkundleni zokuthintana liveza imizwa yalo ngokuyitlola nangokusebenzisa 
amatshwayo aveza imizwa elisuke likiyo ngalesosikhathi. Kunengi umuntu angakwenza 
ukutlhogomela umkhumbulwakhe bona uhlale usebujameni obuhle. 
 
Nawumumuntu ungazimadanisi nabangani bakho ngombana lokho kuzokwenza uzizwe 
ngasuthi awukaphumeleli epilweni. Nawungazimadanisa nabangani uzozibona 
kwangasuthi udlulelwe sikhathi ngombana ubabona sebenze okunengi ngesikhathi 
esincani. Linga ngamandla bona wehlise isikhathi osiqeda eenkundleni zokuthintana. 
Omunye nomunye unekhambo lakhe elihlelwe ngendlela ehlukileko kunabanye, njeke 
angeze saphumelela soke ngesikhathi esisodwa epilweni. Kunabantu abaphila ipilo 
yamanga eenkundleni zokuthintana begodu batjengisa okuhle kwaphela 
ngamaphilwabo.  
 
Qinisekisa bona uhlela izinto ozokukghona ukuzenza bewuziqede. Nawenza izinto 
ezinengi ngesikhathi esisodwa begodu ungakghoni ukucabanga kuhle, uvame ukwenza 
iimphoso bewuhlangahlanganise ipilwakho ukuya phambili.  Ukuhlela kudlala indima 
eqakathekileko emkhumbulwenakho ngombana uba nehloso nomnqopho wokufuna 
ukuphumelela. Yiba namabhudango ukwenzela bona ube nokululubezeka ekutheni 
uwafezekise ngesikhathi osibekileko. Lokhu kuyinto ezokwenza kube lula bona ubeke 
phambili okuqakathekileko bewusebenzise isikhathi sakho ngokufaneleko. 
 
Zijayeze ukulala ama-iri ali-7 ukuya kwali-9 ukuphumuza ingqondwakho. Ukubalabala 
khulu ngehliziyo kuyawulimaza umkhumbulwakho ugcine sewubhalelwa kulala. Ukulala 
kuphungula izinga lokugandeleleka ngokomkhubulo bekwehlise nokubalabala ngezinto 
ezingaphezu kwamandlakho. Qinisekisa bona udla ukudla okunezakhamzimba 
ezifanele ipilwakho. Njengalokha nawudla ukudla okuneswigiri namkha ikhafeyini 
enengi, kubangela ukuphakama kwemithambo ebanga ukuthukwa nokutshwenyeka. 

Funa isizo nawuzizwa ungakaphatheki kuhle emoyeni nofana ukhulume nomuntu 
omthembako. Umuntu othoma ukuthikamezeka emkhumbulweni unokuzibandlulula, 
ahlale yedwa abe azithathele neenqunto ngaphandle kokukhulumisana nomuntu.  
 
Iba nesikhathi sokulolonga umzimba, ubuncani bakhona kabili ngeveke. Ukuzilolonga 
kudlala indima ekulu ekutlhogomeleni umzimbakho, ubujamo bemizwa bubangcono 
begodu nawunetjhudu uthole nabangani ongacoca nabo. Umuntu kukuzitjheja 
ngombana zinengi izinto ezingathikameza umkhumbulwakho nawungakatjheji. 
 

 [Ithethwe ku-inthanethi yatjhugululelwa eLimini lesiNdebele] 

  

 
IMITLOMELO YESIGABA B:  10 

ISIGABA C: IZAKHI NEMITHETJHWANA YOKUSETJENZISWA KWELIMI 
 
UMBUZO 3: UKURHUMUTJHA ISIKHANGISO 

  

 
Qalisisa isikhangiso esingenzasi bese uphendula imibuzo elandelako.   

 
ITHEKSTHI D   

 

 
[Sithethwe ku-www.images.com] 

 
3.1 Tlola umkhiqizo okhangiswe esikhangisweni esingehlesi.  (1) 

 
3.2 Tlola itshwayo ELILODWA elivezwe esikhangisweni esingehla elibufakazi 

bokobana nawusebenzisa umkhiqizo lo angekhe watlhayelelwa 
lithungelelwano.  

  
 
(1) 

 
3.3 Dzubhula isiqubulo sakwaFunjathwako Networks esisetjenziswe 

esikhangisweni esingehlesi. 
  

(1) 
 
3.4 Khetha ipendulo enembako kezingenzasi. 

 
Amagama athi; 'Sekwaba yikulumo yayizolo bona abantu abasithwe ziintaba 
abakghoni ukutholana' asetjenziswe esikhangisweni esingehlesi ahlathulula 
bona sekwaba yinto yakade bona abantu … 

  

 
 A 

B 
C 
 
D 

abakghoni ukutlolelana iincwadi. 
abakhulu abakghoni ukusebenzisa iinsetjenziswa zetheknoloji.  
abakghoni ukukhuluma bebabonane ngebanga lokobana bamaqalanga/ 
basemakudelana.  
bahlala ngaphetjheya kwentaba.  

  
 
 
 
(1) 

3.5 Hlathulula umnqopho womtlami wokusebenzisa isithombe sabosaziwako 

esikhangisweni esingehlesi. Ipendulwakho ayibe liphuzu ELILODWA.  
  

(2) 
 
3.6 Tshwaya ngobuhle nobumbi bokobana kube nomkhiqizo okhangiswe ngehla lo 

ekhaya uqalise ngehlangothini lamalunga womndeni asese mancani 
nasafunda isikolo. 

 
 

 
 
(2) 

 
3.7 Dzubhula igama elibolekiweko elisetjenziswe esikhangisweni esingehla 

bewutjho nokobana libolekwe kiliphi ilimi. 
  

(2)  
[10] 

 
UMBUZO 4: UKURHUMUTJHA IKHATHUNI   

 
Qalisisa ikhathuni engenzasi bese uphendula imibuzo elandelako.   

 
ITHEKSTHI E   

 

 
 [Sithethwe ku-www.images.com]  

  

 
4.1 Tlola umhlobo wesidakamizwa OWODWA obonakala ekhathunini engehla le.  (1) 

 
4.2 Tlola isizathu esenza bona ubaba okhamba nomsanyana lo ubuso bakhe 

bubonakale butshwenyekile. 
  

(1) 
 
4.3 Tlola itshwayo elibufakazi bokobana mbala ubaba ombethe imbaji lo 

uyasebenzisana namapholisa njengombana asitjho. 
  

(1) 
 
4.4 Khetha ipendulo enembako kezingenzasi 

 
Ibhamuza lakababa lo okhamba nomntwana ilitshwayo lokobana … 

  

 
 A 

B 
C 
D 

uyababaza. 
uyacabanga. 
uyarhuwulela. 
uyahleba. 

  
 
 
(1) 

4.5 Madanisa umcabango wakababa okhamba nomsanyana nekulumo yakababa 

ombethe imbaji ekhathunini engehla le.  
  

(2) 
 
4.6 Ingabe sisenzo esamukelekako nofana esingamukelekiko sokobana 

amapholisa asebenzisane nabantu abaziinlelesi emiphakathini? Sekela 
ipendulwakho ngephuzu ELILODWA. 

  
 
(2) 

 
4.7 Tlola bona igama elithalelweko emutjhweni ongenzasi lakhiwe ngaziphi 

iinkhekhe zekulumo.  
 
Ungatshwenyeki ndodekulu, siyasebenzisana sinabo.  

  
 
 
(2) 
[10] 

 
UMBUZO 5: IPHROZI   

 
Funda itheksthi engenzasi uyizwisise bese uphendula imibuzo elandelako. 
 
ITHEKSTHI F 

  

 
'He …akhese nithi du nginihlebele. Phela akhenge ngibuthi ciphi ubuthongo mina. 
Ngilele bomqasa, ngisithi kanti kusa nini. Ukudla nakho kungibhalele. Ngithe ngiyazazi 
ukudla kwala ukungena ngendlela ikhambo leli ngilithabele ngayo,' kuveza uTjhephana 
kwanje. UVusi ufile ziinhleko nakatjho njalo uTjhephana. 'Kufuzile bona ubhalelwe kulala 
Tjhephana,' kusekela umntwana kamanakhe uSipho.  
 
'Ungathini kodwana nakungathiwa anisakhambi, senizakukhamba ngomnyaka ozako?' 
kubuza uThemba amdlalisa. Lowo mbuzo awuzwe umsika amathumbu, umbethisa 
ihloko, umgongobalisa umzimba woke uTjhephana. 'Ubani? Uthini? We! Ngingatjho 
bona bangise kibobamkhulu. Wu …! Abantu abangaka ebebazongilayelisa bangathini 
kodwana? Abanye bangathi ngilayekile, abanye bathi benginamala.' 'Mbala ungatlhoga 
umgodi wokungena,' kusekela uNobuhle. 
 
UThemba aqale isikhathi abone bona sesinanabela khona. Aphose amehlo erhelweni 
leemphaphamtjhini. Abone esiya e-Amerika siyinomboro yesihlanu erhelweni. 
Kuzwakale umvumo omnandi wesiphetjheya ulilela phasi. Athi angawuzwa kuhle 
uTjhephana athathe amarhalasakhe athi khi, asikime.  
 
Selabatjengisa bona uzabe akhamba njani ngaphetjheya. Aqwatjhaze aye le abuye eze 
ngapha. Athi ukumomotheka kancani, kuvele amhlophe twa amazinyo. Ukhamba nje 
indlela adlalisa ngayo umzimba, ungala bona ubuya endaweni yemakhaya.  
 

 [Ithethwe ku-Isikhethu 10, ikhasi lama-27] 

 
 
 
 
5 
 
 
 
 
 
10 
 
 
 
 
 
15 

 

 
5.1 Buyelela utlole umutjho ongenzasi lo kodwana ujamiselele igama elithalelweko 

kiwo ngelinomqondo ophikisana nalo/elimqondophikisana nalo:  
 
'Kuzwakale umvumo omnandi wesiphetjheya olilela phasi.' 

  
 
 
(1) 

5.2 Tlola igama elilodwa esikhundleni sebinzana lamagama athalelweko 

emutjhweni ongenzasi lo. 
 
Kusekela umntwana kamanakhe uSipho. 

  
 
 
(1) 

 
5.3 Buyelela utlole umutjho ongenzasi lo kodwana uveze umqondo wokulandula.  

 
Aphose amehlo erhelweni leemphaphamtjhini. 

  
 
(1) 

 
5.4 Tlola bona isilungelelo esithalelweko emutjhweni ongenzasi lo simumethe 

muphi umqondo wepambosi. 
 
'Ukhamba nje indlela adlalisa ngayo umzimba, ungala bona ubuya endaweni 
yemakhaya.' 

  
 
 
 
(1) 

 
5.5 Buyelela utlole umutjho ongenzasi lo kodwana ulungise okungakalungi kiwo. 

 
Abanye angathi ulayekile abanye bathi bekanamala. 

  
 
(1) 

 
5.6 Buyelela utlole umutjho ongenzasi kodwana utjhugulule isabizwana 

sokukhomba eduze esithalelweko kiwo sibe sisabizwana sokukhomba 
kudanyana.  
 
'Ngithe ngiyazazi ukudla kwala ukungena ngendlela ikhambo leli ngilithabele 
ngayo' 

  
 
 
 
 
 
(1) 

 
5.7 Tlola bona umutjho ongenzasi lo umhlobobani bese uyahlathulula nokobana 

kungebanga lani uthi ungilowo mhlobo womutjho. 
 
Ungathini nakungathiwa anisakhambi, senizakukhamba ngomnyaka ozako? 

  
 
 
(2) 

 
5.8 Thatha amagama asisitjho athi, 'ukulala bomqasa' asetjenziswe etheksthini 

engehla uzakhele ngaso umutjho ozozitlamela wona kuvele bona uyayazi 
ihlathululo yaso. 

  
 
(2) 
[10] 

 
 IMITLOMELO YESIGABA C: 

INANI LOKE: 
 30 

70 

